
هاووڵاتیانی سەیدسادق گلەیی لەكەمی پرۆژە 
خزمەتگوزارییەكان دەكەن 

هەموو ساڵێك بەڵێنمان پێ دەدەن و 
خزمەتگوزاریش بە چاوی خۆمان نابینین

زێدەڕۆیی زۆرەو چەند گەڕەكێكیش بێ تاپۆن

ئەمساڵ تەنیا یەك بەرمیل نەوت دابەشكراوە

ئاوی بیرەكان گومانی پیسبوونی لێ دەكرێت

زۆربەی قوتابخانەكان دوو دەوامن و بیناكانیشی بە پێی پێویست نییە

 سەرلەبەری بەیانی بوو گەیشتینە سەیدسادق و 
لەگەڕەكی شێخان دیمەنی نەجمەدین محەمەدو 
پیرە دایكی س������ەرنجی راكێشاین، كە لەناو قوڕو 
لیت������ەی كۆڵانەكەیان و لەب������ەر ڕێژنەی باران 
س������ەرقاڵی چاككردنی بەر دەرگای ماڵەكەیان 
ب������وون، كە چاوی������ان بەئێمە ك������ەوت و كامێراو 
ریكۆردەرەكەیان بەدەس������تمانەوە بینی، هەر زوو 
دركیان بەوەكرد كە ئێمە رۆژنامەنووس������ین، بۆیە 
ڕووی������ان لە ئێمە ك������ردوو وا دیاربوو داواكاری و 
خۆزگەیەكی زۆریان هەبوو، لێمان پرس������ین وەكو 
هاووڵاتی������ەك كەموكورتی و پێداویس������تیەكانتان 
لەم گەڕەكە هەژارنش������ینە چیی������ە؟ لەوەڵامدا 
وەكو زۆربەی هاووڵاتیانی سەیدس������ادق باسیان 
ل������ە تاپۆنەكردنی خانووەكانی������ان كرد و داپیرەكە 
وتی)كێش������ەی س������ەرەكی ئێمە تاپ������ۆ نەكردنی 
خانوەكانمان������ە، ئەوە بۆتە خەمی رۆژانەی ئێمە، 
وەكو دەشبینن ئێمە لەناو كۆڵانێكی بێ كۆنكرێت 
و قیرتاوین، هەموو ساڵێك بەڵێنمان پێ دەدەن و 
چاوەڕوانی دەمانكوژێت و خزمەتگوزارییەكانیش 
نابینین..( قسەكانی ئەم دوو هاووڵاتیە هەمان 
داواكاری س������اڵێك لەمەوبەری هاووڵاتیانی ئەم 
گەڕەكەی بەبیرهێناینەوە، تەنانەت ئەو كات زیاتر 

لە 9500 خانووی پێ تابۆ لەو ش������ارەدا بوونیان 
هەبوو ..س������ەید سادق كە ناحیەی بەرزنجەو 60 
گوند لەخۆ دەگرێت و ژمارەی دانیشتووانەكەی 
80 هەزار كەس������ە، بەیەكێك لەقەزا گەورەكانی 
كوردس������تان دادەنرێت كە پرۆژەو خزمەتگوزاری 
زۆری پێویس������تە، هەروەك������و هاووڵاتی ش������ێخ 
عەبدولڕەحم������ان لە گەڕەك������ی كەنی زەرد وتی: 
)كۆڵان و ش������ەقامی گەڕەكەكانمان زۆر خراپ 
و بێس������ەروبەرە و س������ەرتاپای قوڕولیتەیە و زۆر 
بەزەحم������ەت دەتوانین ئاموش������ۆی تێدا بكەین(، 
لەلایەكی ت������رەوە ئەو ش������ارۆچكەیە كەلەدوای 
ساڵی 1991 ئاوەدانكرایەوەو لەساڵی 2007 دا 
بڕیاری بەقەزابوونی بۆ دەرچووە، بەخێراییەكی 
زۆر فراوان گەورە بووە، گەرچی چەندین پرۆژەو 
كاری خزمەتگ������وزاری ب������ۆ ئەنجامدراوە، بەڵام 
بەپێی پێویس������ت و داواكاری خەڵك و كاولكاری 
ش������ارەكەو س������نوورەكەی نییە، لەبەر ئەم هۆكارە 
بوو هاووڵاتیانی قەزاك������ە گلەیی و گازندەیان 
لەس������ەر نەبوون و كەم������ی خزمەتگوزارییەكان 
هەیە بەرادەیەك كاتێك لەكەس������ێكمان دەپرس������ی 
كەموكوڕتیەكان و پێداویس������تیەكانی ئەم ش������ارە 
چیی������ە پێی دەوتین بۆ چیمان هەیە؟! هاووڵاتی 

دەترسن هەروەكو هاووڵاتی سەیوان عومەر پێی 
راگەیاندی������ن كە ئەوان بەهیچ جۆرێك رازی نین 
لە س������نوورەكەی سەیدسادق نەخۆشخانەی سیل 
دابمەزرێت، چونكە خەڵكەكە لەبەر بڵاوبوونەوەی 
نەخۆش������ییەكە لەم نەخۆش������خانەیە زۆر ترساون. 
هەروەها سەید سادق ئەو ش������ارەیە كە بەسەرما 
ناس������راوەو هاووڵاتی������ان لەم وەرزەدا پێویس������تیان 
ب������ە س������وتەمەنییە، لەبارەی كەم������ی و گرانی 
سووتەمەنی بەتایبەتی نەوت هاووڵاتی عومەر 
عەبدوڵا وتی بارودۆخمان بەو وەرزی زستانە زۆر 
خراپە و بڕیاربوو سێ بەرمیل نەوتمان پێ بدەن، 
بەڵام تا ئێستا یەك بەرمیل نەوتمان وەرگرتووە.
لەبەر نەبوونی ناحیە مامەڵەی هاووڵاتیان 

دوادەكەوێت
ئەم گلەی������ی و داواكارییان������ەی هاووڵاتیانمان 
گەیاندە یەكەی ئیدارەی ش������ارەكەو س������ەردانی 
قایمقامیەتمان كرد، لەوێ قەرەباڵغیەكی زۆرمان 
بینی، وت������ەی هاووڵاتی عەل������ی عەبدوڵامان 
بەبیرهاتەوە كە پێ������ی وتین )لە فەرمانگەكانی 
س������ەید س������ادق كارو ئیش������ەكان زۆر بە سستی 
بەڕێ������وە دەچێت و بۆ هەن������دێ كارو مامەڵەش 
دەبێت سەردانی شاری سلێمانی بكەین، ئەمەش 
ماندووبوون و خەرج������ی دەوێت، لەلایەكی ترەوە 
هاتوچۆی گوندنش������ینەكانی سنوورەكە بۆ هەر 
مامەڵەی������ەك زەحمەتیەكی زۆری������ان بۆ دێنێت 
پێ������ش(، هەر بۆیە راس������تەوخۆ پرس������یاری ئەو 
قەرەباڵغی������ەی هاووڵاتیانمان لە قایمقام كرد لە 
وەڵامدا ئەركان حەسەن قایمقامی قەزای سەید 
س������ادق وتی: قەرەباڵغییەكی زۆرمان لەس������ەرە 
ئەوە دەگەڕێتەوە سنوورەكە  بۆ  هۆكارەكەش������ی 
بەرفراوانەو ژمارەیەكی زۆر گوندی لەس������ەرەو 
تاكە یەك ناحیەش لە س������نوورەكەمان هەیە كە 
پێویس������تی ب������ەوە دەكرد دوو تا س������ێ ناحیەی 
تریش لە س������نوورەكەمان دابمەزرابووایە، بۆ ئەو 
مەبەس������تەش داوامان لە پارێزگای س������لێمانی 
كردووە، بەڵام داواكەمان جێبەجێ نەكراوە، هەر 
لەبەر ئ������ەو قەرەباڵغی و نەبوون������ی ناحیەیە لە 
سنوورەكە ئێمە ناتوانین بەپێی پێویست خزمەت 
ب������ە ناوچەكە بكەین و ب������ە فریای هەموو كارو 
پڕۆژە خزمەتگوزارییەكان ناكەوین. هەروەها ئەو 
قەرەباڵغییەی ئێس������تاش كە هەیە هەندێكی بۆ 
مامەڵەی قەرەبووكردنەوەی س������ەردەمی ڕژێمی 
لەناوچ������وو دەگەڕێتەوە، چونك������ە هەر هەموو 
گوندنشینەكانی سنوورەكە ڕوویان لە سەنتەری 

قەزاكە كردووە.

ئەحمەد س������ەراو كە لە ناو س������ەنتەری بازاڕەكە 
چاوم������ان پێك������ەوت س������ەبارەت بەكەموكورتی 
خزمەتگوزاریەكان وتی)بەگشتی شارۆچكەكەمان 
كەموك������وڕی لە بواری خزمەتگ������وزاری هەیە، 
ب������ە تایبەتی لە خراپی كۆڵان و ش������ەقامەكانی 
چەندی������ن گەڕەكدا، هەروەها قوتابخانەش بەپێی 
پێویس������ت نییەو لە زۆرب������ەی قوتابخانەكان دوو 
دەوامییەو پێویستمان بە بینایەی تری قوتابخانە 
هەیە(،قایمقام������ی قەزاكەش تەئكید لە س������ەر 
داواكان و پێداویستیەكانی هاووڵاتیان دەكاتەوەو 
پێی وای������ە )ئاوەدانكردنەوەیەكی خێراو بەرفراوان 
لە س������ەنتەری قەزاو س������نوورەكە هەیە هەر بۆیە 
پێویس������تیمان بە پڕۆژەو بودجەی زیاتر هەیە..( 
وەكو گۆڤاری گوڵان سەردانی چەند گەڕەكێكی 
ناو سەنتەری قەزاكەمان كردو لەنزیكەوە چەندین 
هاووڵاتیم������ان دواند لە گەڕەكانی )ش������ێخان و 
كانی زەردو سەر ڕێگای پێنجوێن و بەركێوو..( 
كەموكوڕی بەرچاو دەبینراو هاووڵاتیانیش لێرەو 
لەوێ باس������یان دەكرد، تەنانەت گرفتەكانی ئاوو 
قوتابخانەو بواری تەندروستیش هەبوو، لەلایەكی 
ترەوە پێمان س������ەیربوو گ������ەڕەك هەبێت خەڵكەكە 
ناوی������ان لێنابێت )فەلوج������ە(، كاتێكیش بۆ ئەو 
گەڕەك������ە بەڕێكەوتی������ن و هاووڵاتییەكمان لەو 
گەڕەكە دوان������د وتی: ئەو گەڕەكە لەبەر خراپی 
نەبوونی خزمەتگوزارییەكان و بێسەروبەری كۆڵان 
و خان������ووەكان بە گەڕەكی فەلوج������ە ناودەبرێت، 
هەروەها گش������ت خانووەكان تا ئێستا بێ تاپۆن 
و نازانین بۆچی حكوم������ەت و لایەنی بەرپرس 
لایەك لە ئێم������ە ناكەنەوە. ه������اوكات هاووڵاتی 
هادی ئەحمەد لە گەڕەكی سەراو وتی: كۆڵانی 
گەڕەكەكەیان ب������ۆ كۆنكریت كردوین، بەڵام زۆر 
خراپەو ئاوی ماڵان و باران بە تەواوی ناڕوات و 
لە ناو زۆربەی كۆڵانەكان ئاو پەنگ دەخواتەوە، 
واتە كارەكە س������ەركەوتوو نەبووە، بۆیە پێویست 
بەوە دەكات سەرلەنوێ چاكی بكەنەوە. سەبارەت 
بە ئەگەری پیس������بوونی ئاوی خواردنەوەش كە 
لێ������رەو لەوێ ب������اس دەكرێ������ت عەبدولڵا غەریب 
وتی:) ئاوی بیرەكانمان گومانی پیسبوونی لێ 
دەكرێ������ت و زۆر پاك نییە و كەمیش������ە، زیاتر لە 
وەرزی هاوینان تووشی كێشەی كەم ئاوی دەبین، 
بەڵام ئەو گەڕەك و ش������وێنانەی لەسەر پڕۆژەی 
ئاوی س������ەراون بێ گرفت������ن(. لەلایەكی ترەوە 
نەخۆشخانەی سیل كە پێش������ماوەیەك لەمەوبەر 
بڕیاردرا بهێنرێتە س������نووری شاری سەیدسادق 
ناڕەزایەتی و گرفتێكی گ������ەورەی لێكەوتەوەو 
خەڵكەك������ە لە ژیان������ی خۆی������ان و منداڵەكانیان 

پڕۆژەی كۆنكرێتكردنی 
كۆڵانەكانی گەڕەكی سەراو 

بەپێی پێویست نییە

كێشەی سەرەكی گەڕەكی 
شێخان قیڕتاو و كۆنكرێت 

نەكردنی كۆڵانەكانیانە

گەڕەكی سەر ڕێگای 
پێنجوین لەبەر بێسەروبەری 

ناویان ناوە فەلوجە

  ئەركان حەسەن
 قایمقامی قەزای سەیدسادق بۆ گوڵان :

كە  ئاوەدانكردنەوەیە  فەرمانگ������ەی  قەزاكەمان 
ئ������ەو فەرمانگەیەمان نییە،  تاوەكو ئێس������تاكە 
چونك������ە گوندێك������ی زۆر لەس������ەر قەزاكەیەو 
بڕیارێكی������ش لە وەزارەتی ش������ارەوانییەوە بۆمان 
هاتووە كە ناتوانین ئامێرو ئۆتۆمبێلی شارەوانی 
بۆ گوندەكان ببەین و كارو ئیش������یان پێ ئەنجام 
بدەین، بۆیە لە كاتێك فەرمانگەی ئاوەدانكردنەوە 
هەبێت، ئەو فەرمانگەیە دەتوانێت ئیشوكارەكانی 
گون������دەكان جێبەجێ بكات، هەروەها هەندێك لە 
فەرمانگەكانمان پێویس������تی ب������ە بینایە هەیە، 
چونك������ە چەند فەرمانگەیەك ل������ە ناو بینایەی 
قایمقامییەتن هەر بۆیەش ئێس������تا شوێنەكەی 

ئێمەش بەپێی پێویست نییە.
كارگەیەكی ڕیسایكلین دادەنرێت

س������ەبارەت ب������ە كۆكردن������ەوەو خۆڕزگاركردن لە 
زبڵوخاشاك قایمقامی قەزای سەید سادق وتی: 
لە لای ئێمە تا ئێستا پاككردنەوەو كۆكردنەوەی و 
فڕێدانی زبڵوخاشاك لە لایەن شارەوانییەوە ئەنجام 
دەدرێت و ئەوانیش بە ئەركی خۆیان هەڵدەستن و 
قەزاكە پاك دەكەنەوە و زبڵوخاشاكەكە بۆ دەرەوەی 
شارەكە دەگوازنەوە، بەڵام شێوازی خۆڕزگاركردن 
لە زبڵوخاش������اكەكە زۆر خراپ و ناتەندروستە و 

هۆكارێكی س������ەرەكییە بۆ پیس������بوونی ژینگە، 
بەڕێوەبەرایەتی  و  ش������ارەوانی  وەزارەتی  لەلایەن 
ش������ارەوانییەكانی پارێزگای س������لێمانی بەڵێنیان 
پێداوین كە كارگەیەكی ڕیسایكلین لە سنووری 

قەزای سەید سادق دابنرێت.
نەخۆشخانەكەی سیل 

س������ەبارەت بەو نەخۆشخانەی سیلەی كە بڕیارە 
لە س������نووری قەزای س������ەید س������ادق دروست 
بكرێ������ت كە گلەی������ی و ناڕەزایی خەڵكیش������ی 
لێكەوتۆتەوە قایمقامی قەزای س������ەید س������ادق 
وتی: ئەم نەخۆش������خانەیە بە حیساب بە زەخت 
و پێداگ������ری لە لای������ەن حكومەت������ی عیراقەوە 
هێنراوەتە هەرێمی كوردس������تان و كە دەیانەوێت 
لە سەید س������ادق لەگوندی سەراو دابنرێت ئەوە 
بەمەبەستی س������وود وەرگرتنی سنوورەكە بووە و 
شوێنەكەش لە لایەنی پێوەندارو شارازەوە بۆ ئەو 
جۆرە نەخۆشییە بە گونجاو دانراوە، هەروەها بۆ 
خەڵكەكە ڕوونكراوەتەوە كە ئەو نەخۆش������خانەیە 
هیچ زیانێكی بۆیان نییە و هەوڵی جیدیش دەدەن 
و بەڵێنیشیان داوە ئەگەر ئەو نەخۆشخانەیە هەر 
زیانێكی تەندروستی بۆیان هەبێت ئەوە خەڵكی 

ئەو سنوورەی لێ بپارێزین. 

لە سەنتەری قەزاكە پێویستیمان بە بینایەی 
قوتابخانە هەیە

س������ەبارەت بەوەی ب������ۆ س������اڵی 2012 زیاتر 
پێویستیان بە چ پڕۆژەیەكە قایمقامی قەزای 
سەید س������ادق وتی: سەید س������ادق تا ڕادەیەك 
كارو پڕۆژەی بۆ كراوە، بەڵام ئەو كارو پڕۆژە 
خزمەتگوزاریان������ە بەپێی پێویس������ت نییە، بۆیە 
ئێستاكە پێویس������تیمان بە خزمەتگوزاری زیاتر 
هەیە، چونكە قەرەباڵغییەكی زۆر لەس������ەر ئەو 
قەزایەیە بەو هۆیەشەوە خەڵكێكی زۆر لە سەید 
سادق خانوو دروست دەكات و تێیدا نیشتەجێ 
دەبێت، هەموو ئەوان������ەش وا دەكات داواكاری 
پ������ڕۆژە خزمەتگوزارییەكان لە  لەس������ەر كارو 
زیادبوون������دا بێت. لەڕووی خزمەتكردنی خەڵك 
قیڕتاوو  ب������ە  پێویس������تمان  و گەڕەكەكانەوەش 
كۆنكرێتكردنی كۆڵان و ش������ەقامەكانی چەند 
گەڕەكێك������ە، هەرچەندە ئەو س������اڵ پڕۆژەی 
كۆنكری������ت و قیڕتاوكردنی چەند گەڕەكێكمان 
ئەنجامداوەو لە ڕووی ئاو و ئاوەڕۆش������ەوە ئەو 
گەڕەكان������ەی كە لە كاتی خۆی بە زێدەڕۆیی 
دروست كراون تا ئێستا بێبەشن لەم جۆرە پڕۆژە 
گرنگ و پێویستانە، هاوكات لە بواری كەرتی 
تەندروس������تی و پەروەردەو قیڕتاو و ئاوو ئاوەڕۆ 
پێویس������تیان بە پڕۆژە هەی������ە. هەروەها لە ناو 
س������ەنتەری قەزاكەش پێویس������تیمان بە بنكەی 
تەندروستی و بینایەی قوتابخانەی تر هەیەو لە 
ڕووی میلاكاتیش������ەوە لە هەموو فەرمانگەكان 
ب������ە تایبەتی لە میلاكاتی مامۆس������تای وانە 
زانس������تییەكان كەموك������وڕی هەی������ە. هاوكات 
یەكێك لە داوا س������ەرەكییەكانی لاوان و خەڵكی 
ش������ارۆچكەو س������نوورەكە كردنەوەی كۆلیژ و 
پەیمانگایە لە قەزای س������ەید س������ادق، چونكە 
س������اڵانە بە دەیەها كەس������مان ئامادەیی تەواو 
دەكەن و لە شارو شارۆچكەكانی كوردستان لە 
زانكۆ و پەیمانگاكان درێژە بە خوێندن دەدەن.

بەهۆی زێدەڕۆیی زۆرەوە
 كێشەی تاپۆش زۆرە

س������ەبارەت بەوەی كە س������ەید س������ادق زۆرترین 
زێدەڕۆی تێدابوو و تا ئێستاش بەشی زۆری لەو 
كێش������انە هەر وەكو خۆی ماوەتەوە و خانووەكان 

بەسەر خەڵكەكە تاپۆ نەكراوە قایمقامی قەزای 
س������ەید سادق وتی: لە كاتی خۆیدا لەسەرەتای 
ئاوەدانكردن������ەوەی س������ەید س������ادق و تا چەند 
س������اڵێك پێش ئێستاش ڕێژەیەكی زۆر خانوو بە 
زێدەڕۆیی دروس������تكراوە هەر ئەمەش وایكردووە 
كە كێشەو گرفتێكی زۆرمان لەسەر تاپۆكردنی 
خانووەكان بێتە پێش و تا ئێس������تاش ئەو كێشانە 
چارەس������ەرنەكراون و یەكێ������ك ل������ەو گەڕەكانە 
گەڕەكی ش������ێخانەو گەورەترین گەڕەكیشە كە 
هەر هەم������ووی تاپۆی بۆ نەكراوەو ئێس������تاكە 
مامەڵەی تاپۆیەكانیان نزیك بۆتەوە كە لە چەند 
ڕۆژی دادێت دەست بە تاپۆكردنی خانووەكانیان 
دەكرێت، هەروەها گەڕەكی حەس������ارو س������ەراش 
ئەو خانووانەی كە بە زێدەڕۆیی دروس������تكراون 
و هێش������تا مامەڵەو كاری تاپۆی������ان بۆ ئەنجام 
نەدراوە، هاوكات گەڕەكی بەركێو یا بەختیاری 
كە گەڕەكێكی بەرفرەوان������ە كە لەكاتی خۆی 
بەشێوەیەكی واناڕێك بە زێدەڕۆیی دروستكراوە 
كە ناویان ناوە گەڕەكی فەلوجەو ئەو گەڕەكەش 
تاپۆی نییە، هۆكاری سەرەكی ئەو زێدەڕۆیانەش 

دەگەڕێتەوە بۆ نەبوونی ماستەرپلان.
سنوورەكە پێویستی بە سایلۆیە

سەبارەت بەكەرتی كشتوكاڵیی قایمقامی قەزای 
سەید سادق وتی: دەشتی شارەزوور یەكێكە لەو 
دەش������تە بەناوبانگ و بەپیت و بەرەكەتەی كە 
س������اڵانە بەروبومێكی زۆری هەیە بە تایبەتی 
دانەوێڵ������ە كە هەموو ش������ارو ش������ارۆچكەكانی 
تری كوردستان س������وودی لێ وەردەگرن، بەڵام 
س������ایلۆمان نییە كە زۆر پێویس������تەو بڕیاریشە 
4س������ایلۆ لە هەرێمی كوردستان دروست بكرێت 
و یەكێك لە س������ایلۆكان لە قەزای سەید سادقە 
و بۆ ئەو پڕۆژە س������تراتیژیەش 45دۆنم زەویمان 
تەرخانكردووە و بڕیارە و بەڵێنیشیان پێداوین كە 
لە ساڵی 2012 دەس������ت بە جێبەجێكردنی ئەو 

پڕۆژەیە بكرێت.
كەمی بینایە بۆ فەرمانگەكان

س������ەبارەت بە كەمی بینایەی فەرمانگەو بگرە 
نەبوون������ی فەرمانگەی پێویس������ت ب������ۆ قەزاكە 
قایمقامی قەزای سەید سادق وتی: یەكێك لەو 
فەرمانگانەی كە زۆر پێویس������تە بۆ س������نووری 

خەڵكی سنوورەكە قبوڵ 
ناكەن نەخۆشخانەی سیل لە 
دەڤەرەكەیان دروست بكرێت

لەبەر قەرەباڵغی و 
نەبوونی ناحیەیە فریای 
ئەو هەموو كارو پڕۆژە 
خزمەتگوزاریە ناكەوین 


